
Við avgjøldum, skattum, meir­
virðisgjøldum, eykagjøldum, 
tænastugjøldum, og tilfeingis­
gjøldum, hevur man bundi 
haft um beinini á bæði fólki 
og vinnu. Bara Fólkaflokk­
urin vil broyta hetta.

Nú stendur aftur eitt 
val fyri framman, og eg 
havi bjóðað meg fram sum 
valevni til fólkatingsvalið og 
løgtingsvalið.

Orsøkin til at eg stilli upp 
er einføld. Eg ynski broyting 
í føroysku umboðanini á 
Danatingi og vit MUGU hava 
broytingar á Føroya Løgtingi 
!  Okkara núverandi røddir á 
Christiansborg hava í alt ov 
stóran mun verið fongdar av 
klanduri sínámillum, ístaðin 

fyri á skilagóðan hátt at gera 
tað Føroysku umboðanina 
galdandi á Danatingi.  

Og nú er valið títt, kæri 
veljari ! Tað er TÙ, sum situr 
við avgerðini, hvør ið sleppur 
inn á Christainsborg at verja 
borg fyri Føroyingum, og 
viðrismeta tey Føroysku 
áhugamálini á rættan og skila­
góðan hátt.  Vit mugu burtur 
frá tí annars hjartaleysa 
politikkinum og líkagyldig­
heitini, sum verða førd í dag, 
og sum í  alt ov stóran mun 
forðar fyri búskaparligari 
frammgongd,  og ikki minst 
huginum hjá fólki til at verða, 
og virka í Føroyum. 

Við avgjøldum, skattum, 
meirvirðisgjøldum, eyka­

gjøldum, tænastugjøldum, og 
tilfeingisgjøldum, hevur man 
bundi haft um beinini á bæði 
fólki og vinnu. Um álopini á 
Føroyingin við gjøldum og 
skattum skulu steðgast, er 
Fólkaflokkurin EINASTI 
garanturin. 

 Tað er ein stór uppgáva  vit 
hava fyri framman, men hon 
er avgjørt ikki ómøgulig! 
Føroyingurin bløðir, og 
samfelagið bløðir óneyðugt 
og nógv vegna skeivan og 
skilaleysan politikk. 

Vinna og privatfólk eru 
undir óneyðuga hørðum 
trýsti, serliga fíggjarliga - so 
at tað ikki loysir seg  at skapa 
vinnulig arbeiðsfremjandi 
átøk. Tað loysir seg heldur 

ikki at arbeiða nógv. Vit mugu 
fáa  búskapin aftur á beint. 
Tí er tað alneyðugt, at tit sum 
veljarar velja tann borgarliga 
politikkin, fram um ta reyðu 
sosialistahugsjónina, sum 
drenar land og fólk fyri 
kapital og arbeiðshug.  

Fólk má hava rættin til at 
arbeiða seg upp til tað sum 
tey ynskja, uttan at landið 
skal drena tey fyri alt tað 
sum tey hava arbeitt fyri. 
Vit skulu hava meiri penging 
eftir aftaná skatt. Sum er, 
loysir tað seg ikki at arbeiða 
nógv og hava stóra inntøku. 
Her má broyting í. 

Um Fólkið í  Føroyum 
hevur tað gott, so hevur 
landi tað eisini gott. Tí mugu 

vit bera so í bandi, at poitikk­
arnir eru til fyri fólkið  – og 
ikki umvent ! 

Í hesum tíðum, nú boykott 
og álop koma uttan úr heimi  í 
samband við stríðið ímillum 
Føroyar og ES, er ógvuliga 
umráðandi, at vit hava eina 
Fólkafloksrødd á Christians­
borg. Eina rødd,  sum kann 
tala fyri seg og seta fokus 
á rættin hjá Føroyum og 
Føroyingum.  Tí vil eg heita 
teg sum veljara. Fara á val og 
ger tína atkvøðu galdandi, 
fyri at vit í Føroyum kunnu 
virka frítt eftir egnum 
galdandi reglum. 

Vel rætt – vel Fólkaflokkin 
– okkara partur skal ikki 
liggja eftir!

Valið er títt, kæri veljari

Av tí at Danmark hevur limað 
seg inn í ES, gevur hetta 
alsamt størri trupulleikar 
í ríkisfelagsskapinum. Tað 
er trupult at tæna tveimum 
harrum, og tiverri síggja vit, 
at Danmark í alt ov stóran 
mun tekur størri atlit at 
ES, heldur enn at tryggja 
áhugamálini hjá føroyingum. 
Hetta hava vit m.a. sæð í 
hvalaveiðuspurninginum, 

har danski uttanríkisráð­
harrin ikki var sinnað at 
stuðla rættin hjá føroying­
um til at veiða stórhval. 
Somuleiðis sóu vit hetta 
undir veðurlagssamráðing­
unum og nú eftir øllum at 
døma  eisini í makrelsam­
ráðingunum. Vit mugu  ikki 
vera so bláoygd og halda, at 
Danmark altið fer at verja 
okkum og okkara áhugamál. 

Danir hava eisini síni áhuga­
mál og síni samstørv at 
liva upp til. À fólkatingi 
fara vit í Fólkaflokkinum 
at verja okkara rættindi 
sum tjóð, okkara rættindi 
til okkara tilfeingið, okkara 
rættindi til at samráðast á 
yvirtiknum málsøkjum eitt 
nú fiskivinnuøkinum og 
umhvørvisøkinum umframt 
at slóða fyri mest møguligum 

uttanríkispolitiskum heim­
ildum vegna føroysku tjóð­
ina. Vit fara á ongan hátt 
at lata danir slúsa føroysku 
tjóðina og føroysku áhuga­
málini ígjøgnum bakdyrnar 
hjá ES, og somuleiðis fara 
vit at vera á varðhaldi, tá 
danir seta ES lógir í gildi, 
sum við tíðini kunnu fáa 
skaðiliga ávirkan á okkara 
heimligu viðurskifti. Alt, 

sum útlendskt er, er ikki 
bara gott, vit skulu duga at 
velja ímillum, nær tað tænir 
føroysku tjóðini, og nær tað 
gongur henni ímóti. Hendan 
skynsama politikk til frama 
fyri øllum føroyingum  og 
føroysku tjóðini, fer Fólka­
flokkurin at arbeiða fyri á 
Fólkatingið

Danski ES limaskap­urin hevur 
óhepnar fylgjur fyri Føroyar

Onkur hevur prikað spaku­
liga, at hetta er ikki javnaðar­
politikkur.

Men hvat er javnaðar­
politikkur?

1. Er tað, at Sandoy og 
Suðuroy liggja avbyrgdar 
kanska upp í ein mánað?

2. Er tað rætt at Sandoy og 
Suðuroy einki ferðasamband 
hava?

3. Er tað rætt at fólkið ikki 
sleppa til arbeiðis, ella kan­
ska verða uppsøgd, tí nógv 
reisa ímillum?

Er tað rætt at okkara børn, 

sum ganga í skúla, ikki sleppa 
til og frá skúla, og kanska 
verða koyrd úr skúlanum?

4. Er tað rætt, at okkara 
arbeiðsfólk, sum eru limir í 
arbeiðarafeløgunum, verða 
noydd at liggja heima, tí 
ruturnar eru blokeraðar við 
ongari løn?

5. Er tað rætt, at okkara 
børn og vaksin verða noydd 
at vera førd um fjørðin við 
smábátum?

6. Er tað rætt, at um tú 
verður noyddur at fara um 
fjørðin skalt verða noyddur 

at gjalda einar 500 – 600 kr.?
7. Er tað rætt, at tú skal 

brúka Sandoy, Suðuroy o.o. 
til jarnbrot fyri at fáa mál 
ígjøgnum?

8. Er tað rætt, at at tey øki, 
sum eru ringast fyri, skulu 
brúkast?

9. Er tað rætt, at mið­
staðarøkið ikki veit, at kon­
fliktir eru á arbeiðsmarkn­
aðinum? Tey liva sítt fría 
lív, meðan útjaðarin ikki 
fær neyðsynjarvørur út á 
bygdirnar?

Fyri at svara tí spakuliga 
prikinum.

Jú, hetta er javnaðar­
politikkur eftir míni metan.

Hetta er ikki eitt lógar­
uppskot, men eitt uppskot 
til samtyktar fyri at noyða 
partarnar til samráðingar.

Um allar Føroyar kendu 
sviðan av verkføllunum og 
ikki bara tey, sum húka á 
knøunum frammanundan, 
so var øðrvísi. Tað er vist.

Her, í okkara øki, er tað 
Sandoy, Skúvoy og Hest. Hví 
skal tað verða so?

Latið okkum síggja eitt 
lítið sindur av rættvísi.

Ella er tað ein fyritreyt at 
lesa mítt uppskot og helst 
viðmerkingarnar, áðrenn 
man tekur støðu.

So vælsignaðu partar­
nir - landstýrið og tey stóru 
feløgini - farið til samráð­
ingar beinan vegin. Um tað 
hendur skal eg gjarna taka 
uppskotið aftur.

Við javnaðarkvøðu

Viðmerkingar til uppskot til 
samtyktar um strandfaraskipini

fólkatingsvalið 2011

Gerhard Lognberg
løgtingsmaður


